
S. Lusia : 

el dì pussè curt che ghe sia ! 

L’è vera no, ma ‘l sia come sia 

In certi sit l’é propi le 

Che ai fiolit ghe porta i belé. 

 

Anca se fus ‘na bela storiela 

Ghe n’è ‘n’altra ammò pusse bela 

De quela vegeta d’ona Befana 

Con la sua scoa e ‘na longa sotana, 

Che tuta tencia la vegn giò di camin 

Per fa content grand e fiolin. 

 

I regaj pussé bei, però, ja porta ‘l Bambin 

E questa, gent, l’è no ‘na storiela 

L’è propi Lu che a la chetichela 

Senza fa mostra el fa nass tuti i dì 

El So la matina e la Luna quand vemm a dormì. 

 

            Don Arnaldo 

 


